ANUGERAH INOVASI PERINGKAT

JABATAN PENGAIRAN DAN SALIRAN MALAYSIA 2008 (AIJPS)

INOVASI
:
FRP Cattle Trap Crossing
AGENSI
:
Jabatan Pengairan Dan Saliran Pulau Pinang

INOVASI YANG DIHASILKAN

Kumpulan Inovasi  Jabatan Pengairan dan Saliran Pulau Pinang telah  mencipta  suatu struktur yang berupa perangkap jenis FRP bagi menghalang kemasukkan ternakan lembu dan kambing dari kampung berdekatan yang tidak terkawal dan sering “menjadikan” kawasan padi sebagai padang ragut yang murah dan mudah bagi penternak-penternak bagi kawasan sekitarnya, tanpa menjejaskan fungsi asal sebagai laluan dari kawasan pengairan dan kampung yang terdapat di situ sama ada lori, kereta, motosikal dan pejalan kaki. Ciptaan ini dinamakan sebagai FRP Cattle Trap Crossing. FRP adalah singkatan Fibre Reinforced Plastic. 

SEBELUM INOVASI

Daerah Seberang Perai Utara adalah skim pengairan dan jelapang padi utama yang sedang melaksanakan MS ISO 14001  Skim Pengairan Sungai Muda. Walaubagaimanapun, masih terdapat penambahbaikan yang perlu dilaksanakan lagi bagi melancarkan proses Perlaksanaan MS ISO 14001  Skim Pengairan Sungai Muda. Antara masalah yang dihadapi oleh pesawah-pesawah di kawasan pengairan ialah seperti terdapat binatang ternakan seperti lembu dan kambing masuk ke kawasan pengairan padi, seterusnya memakan dan merosakkan tanaman padi dan juga merosakkan jalan ladang. Kesan daripada masalah itu, peningkatan hasil padi akan menurun disebabkan tanaman padi yang rosak di makan oleh lembu dan kambing yang terdapat di kampung-kampung berdekatan. Pesawah-pesawah cuba untuk menyelesaikan masalah tersebut dengan membina sendiri pagar-pagar berpintu yang diperbuat daripada dahan-dahan pokok, dawai, pelepah kepala, zink, kayu-kayu dan sebagainya. Akibat daripada pembinaan pagar ini selain kelihatan agak menyedihkan ianya juga merosakkan pemandangan yang indah dikawasan pengairan. Walaupun ia dapat menyelesaikan masalah iaitu dapat menghalang kemasukan ternakan lembu ke kawasan pengairan tetapi dengan membina pagar seperti itu, fungsi sebenar struktur lintasan yang di bina tidak digunakan sepenuhnya iaitu sebagai laluan jentera dan kenderaan dari kawasan pengairan ke kawasan kampung. Hanya pejalan kaki dan bermotosikal sahaja yang boleh melalui jalan tersebut. Pintu yang terdapat pada pagar tersebut juga mendatangkan masalah lain iaitu apabila digunakan dan tidak menutupnya semula, akan menyebabkan ternakan lembu boleh memasuki kawasan pengairan padi. Keadaan seperti ini boleh tercetusnya pergaduhan antara pesawah dan penternak itu sendiri.

SELEPAS INOVASI

Inovasi yang dilaksanakan telah berjaya menghasilkan seperti  berikut:-

i. Mengurangkan kos pembinaan Cattle Trap Crossing jenis besi

ii. Membantu petani-petani daripada mengalami kemerosotan hasil pertanian akibat kerosakan tanaman padi yang berpunca daripada binatang ternakan.

iii. Mengurangkan kos penyelenggaraan kerana FRP adalah penyelenggaraan sifar.

iv. Mengurangkan bunyi bising kerana Cattle Trap Crossing jenis besi sediaada menghasilkan bunyi bising apabila dilalui kenderaan setelah ianya mengalami kerosakan.

v. Masalah kecurian dapat dielakkan.

vi. Fungsi lintasan sebenar dapat digunakan sepenuhnya.

FAEDAH-FAEDAH DARI INOVASI YANG DILAKSANAKAN

Kreativiti

Menggunakan bahan yang tahan lasak, fleksibel mengekalkan fungsi sebenar struktur sebagai laluan kenderaan dan pejalan kaki.
Tahap Perlaksanaan

Inovasi ini telah dilaksanakan secara percubaan di kawasan pengairan Daerah Seberang Perai Utara.
Replicability

Inovasi ini boleh digunakan terus di kawasan pengairan, jalan-jalan ladang, jalan kampung untuk membanteras kemasukan ternakan lembu dan kambing ke kawasan pengairan dan kawasan pertanian yang lain.
Efisien

Kos pembinaan cattle trap yang terdahulu iaitu yang diperbuat daripada besi bergalvani memerlukan kos yang tinggi iaitu kos untuk besi sahaja tanpa melibatkan kos bagi kerja-kerja pemotongan dan pembinaan adalah sebanyak RM18,500.00 berbanding FRP cattle trap yang memerlukan kos hanya RM15,756.00 termasuk kos-kos sampingan.
Signifikan

Inovasi ini memberi impak yang besar terhadap JPS Negeri Pulau Pinang iaitu melalui penjimatan kos penyelenggaran, kecurian besi dan kerosakan melampau kerana tahan lasak.
Komitmen Pengurusan Atasan

Projek inovasi ini mendapat sokongan daripada pengurusan atasan JPS kerana ia terbukti berkesan dalam membanteras kemasukan ternakan lembu dan kambing ke kawasan pengairan. Ianya dalam peringkat perbincangan untuk digunapakai di seluruh Jabatan Pengairan dan Saliran negeri Pulau Pinang.










